LIGJ
Nr.8096, daté 21.3.1996

PiiR KINEMATOGRAFINF

Né mbéshtetje t&€ nenit 16 t€ ligjit nr.7491, dat€ 29.4.1991 “Pér dispozitat kryesore
kushtetuese”, me propozimin e Késhillit t€ Ministrave,

KUVENDI POPULLOR
I REPUBLIKES SE SHQIPERISE

VENDOSTEL

Neni 1
Dispozita té pérgjithshme

Ky ligj pércakton bazat dhe parimet e organizimit, drejtimit dhe zhvillimit t€ kinematografisé
(si forma e té shprehurit artistik) dhe mbéshtetjen ekonomike nga shteti.

Neni 2

Pér efektet e kétij ligji béhen kéto pérkufizime:

- Film quhet prodhimi audovizual qé pérmban njé sasi planesh filmike té ndé€rlidhura, t&
shogéruara me z¢€ ose jo, té cilat krijojné efektin e 1€vizjes, duke pasur njé harmoni unikale ndérmjet
formés dhe pérmbajtjes.

- Autor €sht€ ai person g€ ka nj€ ide dhe até e realizon né fushén e prodhimit kinematografik.
Autoré jané regjisori, skenaristi dhe kompozitori.

- Kopje e filmit €shté njé objekt material, né t€ cilin prodhimi ka marré njé formé t€ fiksuar
me njérén prej teknikave t€ njohura dhe qé producenti e ka materializuar pér her€ té paré.

- Shfagje publike éshté projektimi i kopjeve né té€ gjitha teknikat e mundshme népérmjet
aparaturave né ¢farédo vendi, para njé grupi njerézish t€ pranishém, jo né mjedis familjar.

- Distribucioni (shpérndarja) éshté shitja, blerja, kémbimi, dhurimi dhe giramarrja e kopjes se
filmit, brenda dhe jashte vendit.

- Producenti éshté njé person apo grup personash fiziké e juridiké, vendas apo té huaj, t&
regjistruar n€ baz¢ té kétij ligji, i cili organizon prodhimin e filmit.

- Distributoré quhen njé person apo njé grup personash fiziké a juridiké vendas a t€ huaj, qé
realizojné tregtimin dhe shpé€rndarjen e filmit brenda dhe jashté vendit.

- Film shqiptar quhet vepra e realizuar nga njé€ producent ose né€ bashk&prodhim me njé a mé
shumé producentg té tjeré vendas a t€ huaj, kur:

a) kopja e kontrollit t€ jet€ n€ gjuhén shqipe;

b) kontributi financiar né realizimin e filmit nga persona fiziké e juridiké shqiptaré éshté mbi
51 pér qind.

- Bashképrodhim quhet realizimi i njé vepre filmike nga dy a mé shumé persona fiziké e
juridik€ vendas ose t€ huaj, sipas kontratés sé lidhur ndérmjet tyre, t€ cilét jané bashké&pronaré mbi
veprén né raport me pérqindjen e kontributit financiar t€ dhéné pér realizimin e saj.

- Shérbim quhet vénia né dispozicion t€ specialistéve né€ fushén e kinematografis€, té
hapésirave, teknikés, mjeteve prodhuese pér realizimin e veprés.

- Sall€ quhet njé mjedis publik i mbyllur ose i hapur, me nj€ ose disa ekrane.

- Fond buxhetor quhet financimi pér krijimin, realizimin dhe shpérndarjen e veprés filmike,
pér mbrojtjen e kineastéve dhe funksionimin e Qendrés Kombétare t€ Kinematografisg.

- Financim i jasht¢ém quhet ¢do lloj financimi né formé krediti bankar, donacioni,
sponsorizimi, bashképrodhimi, qé i béhet njé projekti filmik t&¢ QKK, jashté fondeve buxhetore.

Neni 3



Krijohet Qendra Kombétare e Kinematografisé (QKK) si person juridik, me statusin e
Institucionit Kombétar, n€ varési té ministrit t&€ Kulturés, Rinis€ dhe Sporteve, pér krijimin, prodhimin,
shpérndarjen dhe shfagjen e veprave filmike.

Statuti i QKK miratohet nga Késhilli i Ministrave.

Neni 4
Detyrat kryesore té QKK

QKK ka kéto detyra kryesore:

1. Pércakton shpérndarjen e fondit buxhetor pér gjinité e filmit (artistik, dokumentar e t&
animuar).

2. Shpérndan fondin pér projektet q€ p&€rmbushin kérkesat e rregullores pér prodhimin dhe
shpérndarjen e filmit dhe qé kané vlera cilésore dhe interes kulturor kombétar, gjithashtu raporton pér
realizimin e projekteve dhe fondeve t€ miratuara.

3. Miraton projektet pér realizimin e veprave filmike t€ njé producenti shqiptar, té
producentéve shqiptaré a té huaj, kur jepen fonde nga QKK.

4. Pércakton fondet pér festivale e javé filmi kombétar e ndérkombétar.

5. Krijon dhe shpérndan fondin e mbrojtjes ekonomike t€ anétaréve t€ shoqatave t€ kineastéve
g€ nuk punésohen né prodhim deri né tre vjet.

Pérfiton mbrojtje ekonomike ¢do anétar i shoqat€s qé €shté né marrédhénie pune deri né
momentin e hyrjes né fuqi t€ kétij ligji.

6. Cakton kohén e pérfitimit dhe listén e profesioneve qé pérfitojné mbrojtje ekonomike.

7. Regjistron t& gjithé personat fiziké e juridik€ q€ merren me prodhimin dhe shpérndarjen e
filmave sipas procedurave t€ vendosura né rregullore.

8. Regjistron té gjith€ personat fiziké e juridiké qé zotérojné sallat a mjedise t€ tjera pér
shfagjen e veprave filmike, sipas rregullores s€ shpérndarjes dhe shfaqjes s€ veprave filmike né
territorin e Republikés sé Shqipérisé.

9. Regjistron filmat e realizuar ose t€ importuar qé do t€ shfagen né territorin e Shqipéris¢.

10. Kontrollon zbatimin e standardeve teknike t& aparaturave qé funksionojné né€ Shqipéri pér
prodhimin dhe shpérndarjen e veprave filmike.

11. Organizon kualifikimin, specializimin dhe pérgatitjen e kineastéve té€ rinj.

12. Informon producentét pér mundé€sité e saj financiare, pér ndryshimet né késhillat e saj
miratues, pér ndryshimet e akteve ligjore e nénligjore dhe pér pjes€marrjen né festivale e javé t€ filmit
kombétar e ndérkombétar.

Neni 5

Fondi i QKK &shté publik, me z&€ mé vete n€ buxhetin e shtetit dhe pjesa e mbetur né fund té
vitit mbartet n€ vitin pasardhés.

Neni 6

T€ ardhurat e QKK pérbéhen nga:

1. Fondi i pércaktuar n€ buxhetin e shtetit.

2. Té ardhurat q€ do té krijohen nga garkullimi dhe shitja e veprave filmike, krijuar me fonde
buxhetore ose pjesérisht buxhetore.

3. Nj€ pjesé e té ardhurave nga shitja e veprave kinematografike t& prodhuara deri né hyrjen
né fuqi té kétij ligji.

4. Nga t€ ardhurat e biletave té sallave té shfagjes.

5. T€ ardhurat nga sponsoré e donatoré.

T€ ardhurat e llogaritura n€ pérqindje pér pikat 2, 3 e 4 caktohen me vendim t& Késhillit t&
Ministrave.

ORGANET DREJTUESE TE QKK



Kryetari
Neni 7

Kryetari i QKK emérohet nga Késhilli i Ministrave ndérmjet dy kandidaturave té€ propozuara
nga ministri i Kultur€s, Rinisé dhe Sporteve, pér njé periudhé 4-vjecare. Ai mund té shkarkohet me
arsye té motivuara po nga organi qé e eméron.

Kryetari i QKK miraton strukturén organizative dhe projektet e paraqitura nga késhillat
miratuese t€ projekteve.

Neni 8

Késhillat miratuese té projekteve propozohen dhe zgjidhen nga shoqatat e kineastéve. Ato
drejtohen nga kryetarét e tyre, t€ cilét zgjidhen prej késhillave pérkatése. Késhillat miratuese jané
organizma jofunksionare. Késhillat miratuese kané afat t& pércaktuar.

Neni 9
Késhillat miratuese té projekteve

Késhillat miratuese té projekteve, né t€ tria gjinité e filmit (artistik, dokumentar dhe té
animuar), vleré€sojn€ dhe pérzgjedhin projektet nga piképamja artistike e ekonomike dhe projektet
fituese ia paraqesin kryetarit pér miratim.

Neni 10
Komisioni i vizionimit

Komisioni i vizionimit caktohet nga kryetari i QKK. Ai pajis me leje pér qarkullim veprat
filmike t€ krijuara brenda territorit t&€ Shqipérisé ose t€ importuara nga jashté. Kryetari i Komisionit t&
Vizionimit zgjidhet nga komisioni pérkatés. Komisioni i Vizionimit éshté organizém jofunksionar, me
afat té pércaktuar.

Neni 11

Komisioni i Vizionimit i QKK pajis me leje pér qarkullim distributorét sipas kategorive té
méposhtme:

1. Kategoria A - kur filmi lejohet pér t€ gjitha moshat.

2. Kategoria B - kur filmi lejohet pér t€ gjith€ shtetasit mbi 14 vjec.

3. Kategoria C - kur filmi lejohet pér té gjithé shtetasit mbi 18 vjeg.

Komisioni i vizionimit i QKK, kur vepra filmike e paraqitur nuk €shté né pajtim me ligjet
kushtetuese, nuk 1 pajis distributorét me leje qarkullimi t& filmit.

Kur distributori nuk €shté dakort me vendimin e komisionit t€ vizionimit, ai i drejtohet pér
ankim gjykatés.

Neni 12
Komisioni financiar

Komisioni financiar caktohet nga kryetari i QKK. Ky komision vleréson projektet e paraqitura
nga piképamja financiare dhe mbikéqyr realizimin e fondit buxhetor né projektet e miratuara. Kryetari
1 komisionit financiar zgjidhet nga ky komision.

Neni 13

Pérbérja dhe funksionimi i késhillave miratuese t€ projekteve e komisionit t€ vizionimit dhe e
komisionit financiar pércaktohen né€ rregulloren e QKK.



Neni 14
Producenti

Producenti i njé vepre filmike €shté njé person ose grup personash fiziké e juridiké, vendas a
té huaj, q€ organizon e mbéshtet ekonomikisht dhe merr pérgjegjésiné pér realizimin e veprés filmike
me ose pa fond buxhetor. Ai gézon pronésiné ekonomike mbi veprén filmike té realizuar.

Neni 15

Cdo producent apo grup producentésh, q€ plotéson kushtet e kétij ligji, paraqet kérkesén pér
fond buxhetor pér realizimin e projektit. Vet€m atij i njihet e drejta e t€rheqjes s€ fondit, pas lidhjes sé&
kontratés.

Neni 16

Cdo producent a grup producentésh, q€ ka marré fond buxhetor né pérfundimin e realizimit t&
veprés, &shté 1 detyruar t€ paragesé n€ QKK njé raport té hollé€sishém pér gjithé veprimtarin€ e
zhvilluar dhe pé€rdorimin e fondit buxhetor.

Kjo shérben si bazé pér pérparésin€ qé€ mund t’i jepet producentit né marrjen e fondit buxhetor
pér realizimin e projekteve t&€ ardhshme.

Neni 17
Pér marrjen e fondit buxhetor nga QKK kané pérparési producentét qé kané siguruar veté njé
pjesé t€ financimit té veprés ose nga bashképrodhuesit vendas a t&€ huaj, sponsorizuesit, fondacionet,
donatorét dhe kredité bankare.

Neni 18

Producenti, pér realizimin e projektit t€ miratuar me fond térésisht buxhetor, punéson
realizues, qé€ jan€ anétaré€ t€ shoqatave t€ kineastéve.

Neni 19

Producentét qé€ kané marré fonde nga QKK, krahas veprimtarisé s€ tyre, kané t& drejté té
ushtrojné edhe veprimtari t€ tjera t€ karakterit audiovizual.

Neni 20
Distributori

Distributori duhet té jeté i regjistruar né QKK.
Neni 21
Cdo distributor nuk mund t€ qarkullojé filmin pa lejen pérkatése t&€ dhén€ nga komisioni i
vizionimit.
Neni 22

Distributori, pér filmat e importuar, €shté i detyruar t€ qarkullojé filmin t€ dubluar ose
subtitruar né gjuhén shqipe.

Neni 23



Filmin e realizuar me fond buxhetor distributori e qarkullon dhe e tregton né marréveshje me
producentin dhe kinematé a televizionin, duke respektuar kérkesat e kétij ligji dhe t& s€ drejtés sé
autorit.

Neni 24
Studio Albafilm

Studio Albafilm, né zbatim t& kétij ligji, éshté njé shoqéri tregtare aksionare, ku shteti &shté
aksioneri kryesor me jo mé pak se 51 pér qind té€ aksioneve. Drejtimi kryesor i saj €shté prodhimi
audiovizual.

Neni 25

Studio Albafilm hyn n€ marrédhénie kontraktuese prodhimi e shérbimi me Studio Albafilm
Animacion, me producenté qé kané pérfituar financim nga QKK, me producenté t& tjeré vendas e t&
huaj, me stacione televizive e me persona té tjeré fiziké e juridiké, vendas dhe té huaj.

Neni 26
Studio Albafilm Animacioni

Studio Albafilm Animacioni, n€ zbatim t& kétij ligji, ésht€ njé shoqéri tregtare aksionere, ku
shteti €shté aksioneri kryesor me jo mé pak se 51 pér qind té aksioneve.

Neni 27

Studio Albafilm Animacioni hyn né marrédhénie kontraktuese prodhimi e shérbimi me
producenté qé kané pérfituar financim nga QKK, me producenté té tjeré vendas e t€ huaj, me stacione
televizive e me persona t€ tjeré fiziké e juridiké, vendas e t€ hua;.

Neni 28
Arkivi Qendror e Shtetéror i Filmit (AQSHF)

Arkivi Qendror ¢ Shtetéror i Filmit &shté institucion buxhetor né vartési t€ Ministrisé sé
Kulturés, Rinisé dhe Sporteve, me statusin e objektit t& réndésisé sé vecanté.

Neni 29

Detyra e AQSHF é&shté ruajtja, pérpunimi shkencor, pasurimi me materiale t€ reja dhe
shfrytézimi 1 materialeve arkivore filmike pér krijime t€ veprave té€ reja kinematografike e televizive
dhe veprave studimore, duke respektuar t€ drejtat morale dhe ekonomike t€ autorit.

Neni 30

AQSHF é&sht€ anétar 1 Organizatés Ndérkombétare t€ Arkivave té Filmit (FIAF) dhe u
nénshtrohet t€ drejtave dhe detyrimeve qé lindin nga ky anétarésim. Me miratim t€ Ministrisé sé
Kulturés, Rinisé dhe Sporteve, shkémben materiale arkivore pér zgjerimin e pasurimin e inventarit t&
tij me homologé shtetéroré e privaté brenda e jashté vendit, n€ kushte reciprociteti.

Neni 31

Shpérndarja e t&€ ardhurave q€ krijohen si rezultat i veprimtarisé né marrédhénie me té tretét
rregullohet me akte nénligjore.

Neni 32



Marrédhéniet me producentét e kineastét vendas e t€ huaj si dhe me televizionin, AQSHF i
rregullon né bazg t€ statutit t€ tij t€ miratuar nga ministri i Kulturés, Rinis€ dhe Sporteve.

Neni 33
Shoqatat e Kineastéve

Shoqatat e kineastéve krijohen me vullnetin e liré t€ anétaréve t€ tyre krijues e realizues dhe
mbrojné interesat artistike dhe ekonomike té kétyre anétaréve.

Neni 34
Marrédhéniet me aktorét

1. Producentét pér realizimin e filmave hyjné n€ marrédhénie kontraktore me aktoré
profesionisté e amatoré.

2. Producentét qé marrin fond buxhetor mund té hyjné n€ marré€dhénie kontraktore dhe me
aktoré té huaj.

Neni 35
Marrédhéniet me televizionin shtetéror publik dhe privat

1. Televizionet shtetérore, publike dhe private jané t€ detyruara t€ shfaqin pér publikun, né
marréveshje me producentét a distributorét, veprat filmike t&€ prodhuara me fond shtetéror jo mé paré
se njé vit nga data e prodhimit t€ filmit (data e premierés s€ veprés).

2. Televizionet shtetérore, publike e private hyjné né marrédhénie prodhimi, bashképrodhimi
dhe tregtimi me producent€ q€ kan€ marré ose jo fond buxhetor.

Neni 36
Marrédhéniet me kinematé

TE gjith€ personat fiziké a juridiké, vendas a t&€ huaj, qé ushtrojné veprimtari n€ sallat e
shfagjeve publike (kinema) né territorin e Republikés sé Shqipérisé, jané t€ detyruar t€ shfaqin jo mé

pak se 5 dit€ radhazi premierat e veprave té realizuara me ose pa fond buxhetor nga producentét
shqiptaré ose né€ bashképunim me persona té tjeré fiziké e juridiké, vendas a t€ huaj.

Neni 37

Né zbatim t& kétij ligji, kinemave shtetérore t€ privatizuara apo t& dhéna me qira personave
fiziké e juridiké, vendas a té huaj, u ndalohet t& ndryshojné€ destinacionin.

Neni 38
T& gjitha subjektet publike jané t€ detyruara, né zbatim t€ kétij ligji, t€ lejojn€ producentét pér
realizimin e veprave filmike n€ mjediset e kérkuara prej tyre, n€ bazé t& marréveshjes qé do t€ lidhin.
Né rastet e objekteve t& rénd€sisé s€ veganté, producenti pajiset me autorizimin e organit
kompetent.

Neni 39

Pér nxitjen e prodhimit, bashképrodhimit dhe shérbimit t& veprave filmike trajtimi nga ana
fiskale do t€ jet€ i nj&jte si pér Radiotelevizionin Shqiptar.

Neni 40

Ngarkohet Késhilli i Ministrave t€ nxjerré aktet nénligjore pérkatése.



Neni 41

Cdo akt ligjor e nénligjor g€ bie n€ kundérshtim me kété ligj, shfuqgizohet.
Neni 42

Ky ligj hyn n€ fuqi 15 dité pas botimit né Fletoren Zyrtare.

Shpallur me dekretin nr.1470, daté 18.4.1996 té Presidentit té Republikés sé Shqipérisé, Sali
Berisha



